
<<Ոռոգման ոլորտի ֆինանսական կայունության բարելավման ռազմավարությանը հավանություն տալու մասին>> Հայաստանի Հանրապետության կառավարության արձանագրային որոշման նախագծի վերաբերյալ աշխատանքային կարգով ստացված առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	<<Հայջրնախագիծ ինստիտուտի>> տնօրեն 

Յու. Ջավադյան
	1) Ներկայացվող ծրագիրը բավականին ծավալուն և մեծ ներդրումներով գործառույթներ են պարունակում, որոնք զգալիորեն կբարելավեն Հայաստանում ոռոգման համակարգերի վիճակը: Այս պայմաններում գտնում եմ ոչ նպատակահարմար արձանագրային որոշում ձևակերպելու, այլ որի փոխարեն լինի հիմնական և վստահելի որոշում:
2) Օրենսդրական բարեփոխումներ բաժնի 3-րդ կետի 1-ին ենթակետում առաջարկվածը ընդունելի չէ, քանի որ կան չարաշահման ռիսկեր և նպատակահարմար է չափումներն իրականացնել ձեռքի չափող գործիքով, որը ներկայումս ունի լայն տարածում և հանձնել ջրօգտագործողին մինչև կլինի ավտոմատ կառավարման համակարգերը, որի աշխատանքները արդեն սկսված են մեծ համակարգերում:
3) Եվրասիական զարգացման բանկի <<Ոռոգման համակարգերի արդիականացում>> ծրագրում նշված Գեղարքունիքի մարզի Արգիճի ինքնահոս համակարգի վերաբերյալ ունենք լրացումներ՝
Իրոք ինքնահոս համակարգի ստեղծումը դրական ազդեցություն կունենա Գեղարքունիքի մարզի Մարտունիի տարածաշարջանի համար, մասնավորապես, կբարձրանա բերքատվության աստիճանը: Սակայն Մարտունու տարածաշրջանում հողերը ոռոգվում են 4 խոշոր պոմպակայաններով և Սևանա լճով, որոնցից 3-ը՝ Աստղաձոր, Զոլաքար և Վաղաշեն հիմնականում մատակարարում են Մարտունու տարածաշրջանի հողերի ոռոգման ջուրը, բայց քանի որ ոռոգման համակարգերը կառուցվել են ոչ միաժամանակ պոմպակայանների հետ, այլ աստիճանաբար է ոռոգման ցանցերը զարգացել, ստեղծվել է մի պայման, որը Արգիճիի ջրամբարի կառուցումից հետո մենք հնարավորություն չենք ունենա վերը նշված 3 պոմպակայանները վերացնելու, քանի որ դրանց մի մասը պետք է սնվի Աստղաձոր գետի վրա կառուցվող շուրջ 1.5 մլն. տարողությամբ ջրամբարից, որի համատեղ կառուցման միջոցով մենք հնարավորություն կունենանք 3 պոմպակայան կանգնեցնելու և խնայելու 3.5 մլն.կՎտ/ժ էներգիա, որը մեծ հնարավորություն կտա Հայաստանում և հատկապես Մարտունու տարածաշրջանում անխափան և մատչելի գներով ջրամատակարարում իրականացնելու համար: Այս Մարտունու տարածաշրջանի համար կավելանա շուրջ 1500 հա նոր ոռոգելի տարածաշրջաններ:
Մեկ հարց ևս պետք է բարձրացվի, որ Աստղաձորի և Վաղաշենի պոմպակայանները կառուցված են 1900.90 նիշի վրա, իսկ այս տարի Սևանի ջրի մակարդակը բարձրացել է մինչև 1900.76 նիշը և եթե 20 ամ նորմատիվով բարձրացում ունենանք, ապա հարց կառաջանա 2 պոմպակայանները քանդել և տեղափոխել 1905 նիշը, որը կարժենա մոտ 8 մլն. ԱՄՆ դոլար: Հետևաբար ավելի նպատակահարմար չէ արդյոք, որ այդ 2 ջրամբարները համատեղ կառուցել, որի ընդհանուր ծախսերը ավելի քիչ կլինեն քան պոմպակայանների տեղափոխությունը:

4) Գլուխ 5-ի ընթացիկ դրամաշնորհների չափերի ճշգրտման բաժնի 20-րդ կետի 3-րդ պարբերության մեջ մեզ համար ընդունելի է հավաքագրման աստիճանի բարելավումը:
5) Ծրագրով նախատեսված է 2017-2021թթ. հսկայական միջոցներ տրամադրել մայր ջրանցքների վերակառուցման, միջտնտեսային ջրանցքների (2-րդ կարգի) և 200-ից ավելի ներքին ցանցերի վերակառուցմանը: Այս բոլոր պայմաններում չի կարելի մայր ջրանցքում կորուստները իջեցնել 3%-ով 5 տարվա մեջ: Այն պետք է պլանավորվի 10-15 %: Մեր կարծիքով այս բոլոր ջրաշինարարական խոշոր շինարարության մեջ մեծ նշանակություն պետք է տրվի սահմանային գյուղերին: Օրինակ՝ Խաչիկ գյուղը, որը ՀՀ վարչապետ պարոն Հ. Աբրահամյանի հանձնարարությամբ, տարածքային կառավարման և զարգացման նախարար պարոն Դ. Լոքյանի գլխավորությամբ աշխատանքային խումբը գտել է նպատակահարմար, որ տվյալ ծրագրի մեջ ներառվի նաև Խաչիկ գյուղի տարածքների ոռոգման նպատակով փոքր ջրամբարի կառուցումը:

	Ընդունելի է: 

Ընդունելի է: Ներկայացվում է համապատասխան մեկնաբանություն:

Ընդունելի է: Ներկայացվում է համապատասխան մեկնաբանություն:

Ընդունելի է: 

Ընդունելի է: 

Ներկայացվում է համապատասխան մեկնաբանություն:


	Ըստ էության առաջարկն ընդունելի է:
Առաջարկությունը չի հակասում Օրենսդրական բարեփոխումներ բաժին 3-ի 3-րդ կետի 1-ին ենթակետում բերված մոտեցումներին: Այն հաշվի կառնվի նաև Նախագծով հաստատվող հավելված 2-ի <<Ոռոգման ոլորտի ֆինանսական կայունության բարելավման գործողությունների ծրագրի>> 3-րդ կետով նախատեսված ոռոգման ջրի կառավարման SCADA և դրան օժանդակող ջրաչափական սարքեր-սարքավորումների ներդրման միջոցառումների պլանում:
Նախագծի օտարերկրյա ներդրումային միջոցներով նախատեսվող ծրագրերի Եվրասիական զարգացման բանկի <<Ոռոգման համակարգերի արդիականացում>> ծրագիրը ըստ բաղադրիչների բերված է այդ ծրագրերի իրականացման համար ստորագրված համապատասխան համաձայնագրում, որում հնարավոր չէ կատարել որևէ փոփոխություն: Միաժամանակ առաջարկությունը ընդունելի համարելով դրան կանդրադառնանք ծրագրի տեխնիկական առաջադրանքների մշակման փուլում:
Առաջարկությունը հաշվի կառնենք Նախագծով հաստատվող <<Ոռոգման ոլորտի ֆինանսական կայունության բարելավման գործողությունների ծրագիր>> հավելված 2-ի 6-րդ՝ <<Ոռոգման ջրի բնագավառում մատուցվող ծառայությունների որակի բարելավման>> հայեցակարգի նախագծի մշակման ժամանակ:


	2.
	ՀՀ ֆինանսների նախարարություն
	1. Նախագծի Հավելված 1-ով հաստատվող ջրօգտագործողների ընկերությունների (այսուհետ` ՋՕԸ) պետական աջակցության միջնաժամկետ ռազմավարության (այսուհետ` Ռազմավարություն) 12-րդ կետի 1-ին ենթակետով նախատեսված  ՋՕԸ-երին ընթացիկ դրամաշնորհների տրամադրման համար առաջարկվող պայմանների վերաբերյալ կատարված դիտողության առնչությամբ ամփոփաթերթում նշվել է, որ ռազմավարությամբ կատարվել են համապատասխան լրացումներ: Այդ կապակցությամբ հայտնում ենք.

- Չնայած Ռազմավարությամբ «հաշվետվողականություն» պայմանի վերաբերյալ կատարվել է բովանդակային լրացում, սակայն չի հստակեցվել, թե հաշվետվությունը ինչ բնույթի տեղեկատվություն է ներառելու:  

- Առաջարկվել էր հստակեցնել «Ոռոգման ջրի կառավարման բարելավման և համակարգի պահպանման ուղղությամբ իրականացված միջոցառումները և դրանց արդյունավետությունը» որպես պայման դիտարկելը, քանի որ Ռազմավարության մեջ ներկայացված չէ պայմանի կատարման գնահատման որևէ չափանիշ կամ մեխանիզմ: Հիշյալ առաջարկությանը Ամփոփաթերթում անդրադարձ չի կատարվել, ինչպես նաև Ռազմավարությունն այդ առումով լրամշակման չի ենթարկվել:

- Չնայած Ռազմավարության 11-րդ կետի «գ» ենթակետում անդրադարձ է կատարվում դրամաշնորհային պայմանագրերով սահմանված նախապայմանների չկատարման դեպքում ձեռնարկվելիք քայլերին կամ միջոցառումներին, այնուամենայնիվ չի հստակեցվում, թե անհրաժեշտ միջոցառումներն իրականացվում են երեք նախապայմանների միաժամանակյա չկատարման թե պայմաններից մեկի կամ մի քանիսի չկատարման դեպքում:

2. Ռազմավարության 4-րդ բաժնի 1-ին գլխում նախատեսվում է 2017-2021թթ. համար պետական բյուջեի ներքին աղբյուրներից ոռոգման համակարգերի պահպանման և արդիականացման նպատակով կապիտալ ծախսերի իրականացման չափաքանակները` յուրաքանչյուր տարվա համար 1.0 մլրդ դրամ: Սակայն ՀՀ կառավարության 07.07.2016թ. N 723-Ն որոշմամբ հաստատված ՀՀ 2017-2019 թթ. պետական միջնաժամկետ ծախսերի ծրագրով ոռոգման համակարգերի հիմնանորոգման նպատակով միջոցներ նախատեսված չեն: Ոստի Նախագծի նշված հատվածն անհրաժեշտ է համապատասխանեցնել ՀՀ 2017-2019 թթ. պետական միջնաժամկետ ծախսերի ծրագրին:

Վերը նշվածի վերաբերյալ Նախագծին կից ամփոփաթերթի 4-րդ կետում ներկայացված եզրակացության համաձայն` Նախագծով հաստատվող հավելված 1-ի գլուխ 1-ի 4-րդ և 5-րդ կետերը կապիտալ ծախսերի մասով վերաբերում են 2017-2021 թվականներին, այն գնահատելով որպես ծախսերի կողմնորոշիչ չափաքանակներ, իսկ դիտողությունը վերաբերվում է 2017-2019թթ.պետական միջնաժամկետ ծախսերի ծրագրին: Մինչդեռ ՀՀ 2017-2019 թթ. պետական միջնաժամկետ ծախսերի ծրագրով ոռոգման համակարգերի հիմնանորոգման նպատակով 2017-2019 թվականների համար միջոցներ նախատեսված չլինելու պարագայում պարզ չէ Ռազմավարությամբ այդ տարիների համար պետական բյուջեի ներքին աղբյուրներից ծախսերի կողմնորոշիչ չափաքանակների նախատեսումը:

3. Ի պատասխան մեր կողմից կատարված դիտողության` այն է. կրեդիտորական պարտավորությունների վերակառուցման խնդիրների լուծման հնարավոր ձևերին և մեխանիզմներին անդրադառնալ սույն Ռազմավարության շրջանակներում, որի հիման վրա նոր ներկայացնել Ծրագրի 1-ին կետով նախատեսված Ոռոգման համակարգի ընկերությունների կրեդիտորական պարտքերի վերակառուցման ծրագիրը, ամփոփաթերթում նշվել է, որ ՀՀ կառավարության և Համաշխարհային բանկի հետ քննարկումների ժամանակ առաջարկվել է Ռազմավարության նախորդ տարբերակներից հանել կրեդիտորական պարտքերի վերակառուցման համար առաջարկված ՀՀ պետական բյուջեից ոռոգման համակարգի կազմակերպություններին միանվագ աջակցության կամ ՋՕԸ-ներին բյուջետային փոխառությունների տրամադրման մոտեցումը (առաջարկվում է ՋՕԸ-ներին տրամադրել բյուջետային փոխառություն` 15 տարի ժամկետով, որից 6 տարին արտոնյալ (այդ թվում տոկոսավճարների համար):

Այդ կապակցությամբ հայտնում ենք, որ նման մոտեցումը ենթադրում է ՋՕԸ-ների կողմից Ռազմավարության գործողության ամբողջ ժամանակահատվածում (2017-2021թթ.) առկա կրեդիտորական պարտավորությունների չմարում և այդ պարտավորությունների ամբողջությամբ տեղափոխում ՀՀ պետական բյուջեի վրա` առանց նախանշելու այդ պարտավորությունների հետագա մարման մեխանիզմներն ու աղբյուրները: Հետևաբար նման մոտեցումը գտնում ենք խիստ ռիսկային և ոչ նպատակահարմար:  

4. Ռազմավարությամբ 2019թ. սկսած ըստ ոռոգելի հողատարածքների չափերի հաստատագրված վճարի նախատեսված լինելու փաստի և «Բաժին 11: Հիմնական շրջանակային ցուցանիշներ» աղյուսակում (այսուհետև` Աղյուսակ) հաստատագրված վճարների թվային արժեքները չներառելու վերաբերյալ արված դիտողության կապակցությամբ ամփոփաթերթում ներկայացվել է, որ հաստատագրված վճարները սահմանվելու են ՋՕԸ-ների վարչական խորհուրդներում: 

Մինչդեռ հարկ է նշել, որ Աղյուսակում ներկայացված են ՋՕԸ-ների հիմնական տեխնիկական և ֆինանսական ցուցանիշները, որոնց հիման վրա գնահատվել են ՋՕԸ-ների 2017-2021 թթ. պետական ֆինանսական աջակցության չափաքանակները:

Հետևաբար առաջարկում ենք 2019-2021 թթ. պետական ֆինանսական աջակցության չափաքանակների մեջ հաշվի առնել նաև հաստատագրված վճարների գծով հաշվարկները կամ հաստատագրված վճարների սահմանված լինելու հանգամանքը դիտարկել որպես դրամաշնորհի չափերի ճշգրտման գործոններից մեկը:

5. Ռազմավարությամբ «Բաժին 11 Հիմնական շրջանակային ցուցանիշներ» աղյուսակում և Աղյուսակ 2-ում (էջ 11) ոռոգման համակարգերի ներդրումային ծրագրերի արդյունքում էլեկտրաէներգիայի տնտեսումների անհամապատասխանությունների վերաբերյալ կատարված դիտողությանն ի պատասխան Ամփոփոթերթում նշվել է, որ այդ անհամապատասխանությունը պայմանավորված է հետևյալ հանգամանքներով.

 - դեռևս կանխատեսումային են՝ հատկապես Եվրասիական զարգացման բանկի <<Ոռոգման համակարգերի արդիականացում>> ծրագրինը,

- էլ.էներգիայի ծախսի տնտեսումը հաշվարկված է տվյալ մեխանիկական համակարգը ամբողջությամբ ինքնահոսի անցնելու պարագայում, սակայն ծրագրի ավարտին հնարավոր է ակնկալվող արդյունքները չարդարացվեն (ինչպես ցույց է տալիս փորձը):

Սակայն հաշվի առնելով այդ ցուցանիշների դեռևս կանխատեսումային բնույթը, նպատակահարմար ենք գտնում դրանց գնահատականն ամբողջությամբ արտացոլել նշված աղյուսակներում կամ հակառակ պարագայում դիտարկել որոշակի շեղման տոկոս:

6. Գործողությունների ծրագրի 2-րդ կետով նախատեսվում է բարձրացնել գոյություն ունեցող համապատասխան ստորաբաժանման (2015թ. հունվարից ՋՕԸ-երի ՋՕՄ-երի գործունեությունը կանոնակարգող խորհրդի գործադիր մարմնի գործառույթը ԾԻԳ-ից ՀՀ ԳՆ ջրային տնտեսության պետական կոմիտեին փոխանցմամբ պայմանավորված) կողմից իրականացվող գործառույթների արդյունավետությունը և համալրել ստորաբաժանման անձնակազմը անհրաժեշտ/համապատասխան մասնագետներով (մինչև 2017 թվականի հունվար ամիսը):

Վերոհիշյալ միջոցառման նախատեսմանը չենք առարկում, եթե այն նախատեսվում է իրականացնել Կոմիտեի համար ՀՀ պետական բյուջեով նախատեսված ընդհանուր թվաքանակի և պահպանման ծախսերի շրջանակներում:

	Ընդունելի չէ: 

Ներկայացվում է համապատասխան մեկնաբանություն:

Ընդունելի է:
Ներկայացվում է համապատասխան մեկնաբանություն:

Ներկայացվում է համապատասխան մեկնաբանություն:

Ներկայացվում է համապատասխան մեկնաբանություն

Ներկայացվում է համապատասխան մեկնաբանություն

Ներկայացվում է համապատասխան մեկնաբանություն:


	Նախագծի նախկին լրամշակման ժամանակ հաշվետվողականություն բառից հետո լրացվել է հաշվետվության տեղեկատվության բնույթը՝ մեջբերվում է. <<Հաշվետվողականությունը՝ ինչը ներառում, բայց չի սահմանափակվում ստացված ֆինանսական աջակցության օգտագործման նպատակայնության և արդյունավետության վերաբերյալ տեղեկատվությամբ։>>:

Առաջարկությամբ արտացոլված մտահոգությունը ներառված է Նախագծով հաստատվող հավելված 1-ի 12-րդ կետի 3)-րդ ենթակետում:

Համապատասխան խմբագրումը կատարվել է:

Նախագծով հաստատվող հավելված 1-ի 4-րդ բաժնի 1-ին գլխում ներկայացված հիմնանորոգման 2017-2021թթ. համար կապիտալ ծախսերի ներդրումը անհրաժեշտ է համակարգի պահպանման նվազագույն պահանջները բավարարելու համար, ինչով պայմանավորված անկախ 2017-2019թթ. ՄԺԾԾ-ում այդ ծախսերի ներառման հանգամանքից ՀՀ ԳՆ ջրային տնտեսության պետական կոմիտեի կողմից առաջարկվել է 2017թ. պետական բյուջեում այդ ծախսերը ներառել:
Դիտողությունն անհասկանալի է Նախագծում ներառված չէ նշված տարբերակով ՋՕԸ-երի կրեդիտորական պարտքերի մարումը:

Այդ չափանիշները հաստատվելու են ՋՕԸ-երի վարչական խորհուրդներում (ըստ ՋՕԸ-երի) ինչից հետո դրանք կներռվեն ընկերությունների տարեկան ֆինանսական հոսքերում:

Շեղման որոշակի տոկոս հնարավոր չէ սահմանել, քանի որ յուրաքանչյուր համակարգ ունի իր առանձնահատկությունները, ինչը պայմանավորված է ինչպես օբյեկտիվ, այնպես էլ սուբյեկտիվ պայմաններով:

Նախագծով հաստատվող հավելված 2-ի 2-րդ կետով նախատեսված միջոցառման ժամկետը 2017թ. հունվար ամիսն է, ոչ թե մինչև 2017թ. հունվարը՝ ինչպես նշված է դիտողությունում:



	3.
	ՀՀ էներգետիկայի և բնական պաշարների նախարարություն

Գյուլումյան Բորիս
	Ոռոգման ոլորտի ֆինանսական կայունության ռազմավարության ընդունումը ընդհանուր առմամբ ողջունելի համարելով մեր 25.04.2016թ. N01/19.1/2035-16 գրությամբ մտահոգություն ենք հայտնել ռազմավարությամբ նախատեսված ըստ տարիների սուբսիդիաների զգալի նվազման (5365 մլն դրամից մինչև 2133 մլն դրամ ) վերաբերյալ, այն դեպքում երբ ջրօգտագործող և ոռոգում-ջրառ իրականացնող ընկերությունների ժամկետանց պարտքերը սպառված էլ.էներգիայի դիմաց վերջին տարիներին աճել են, իսկ այդ պարտքերը հիմնականում վճարվում են պետբյուջեից ստացվող սուբսիդիաների հաշվին:

	Ներկայացվում է համապատասխան մեկնաբանություն:


	Ի լրումն նախորդ ամփոփաթերթում կատարված մեկնաբանությունների տեղին է նշել, որ էլ.էներգիայի դիմաց նախորդ տարիների պարտքերի զգալի մասը մարվել է տարեսկզբին, իսկ այս տարվա ոռոգման սեզոնում կատարվել է էլ.էներգիայի ծախսերի զգալի կրճատում: 

	4.
	ՀՀ արդարադատության նախարարություն
	1. նախագծի վերնագրում ,,ռազմավարությանը,, բառից հետո անհրաժեշտ է լրացնել ,,և միջոցառումների ծրագրին,, բառերը՝ նկատի ունենալով նախագծի 1-ին կետի 2-րդ ենթակետի պահանջները:


2. 1-ին և 2-րդ հավելվածների անվանումից անհրաժեշտ է հանել ,,Ն,, տառը՝ նկատի ունենալով, որ ներկայացված նախագիծն արձանագրային որոշում է:


3. 2-րդ հավելվածի վերնագրում ,,գործողությունների,, բառն անհրաժեշտ է փոխարինել ,,մարտավարության միջոցառումների,, բառերով՝ նկատի ունենալով նախագծի 1-ին կետի 2-րդ ենթակետի պահանջները:


4. 2-րդ հավելվածի միջոցառումների ծրագրի 10-րդ կետում նշված է ,,ՋՕԸ-երի բյուջեների կազմման մեթոդաբանության մշակում,, միջոցառումը: Այդ առումով անհրաժեշտ է նշել, թե ինչ իրավական ակտով է հաստատվելու վերոնշյալ մեթոդաբանությունը:
	Ընդունելի է: 

Ընդունելի է: 

Ընդունելի է: 

Ընդունելի է: 


	Համապատասխան խմբագրումները կատարվել են:

	
	ՀՀ տարածքային կառավարման և զարգացման նախարարություն
	Դիտողություններ և առաջարկություններ չկան։
	
	

	
	ՀՀ բնապահպանության նախարարություն 
	03.05.2016թ.-ին ներկայացված <<Ոռոգման ոլորտի ֆինանսական կայունության բարելավման ռազմավարությանը հավանություն տալու մասին>> ՀՀ կառավարության արձանագրային որոշման նախագծի (այսուհետ` նախագիծ) <<Հիմնական ցուցանիշներ>> մասի ռազմավարության հիմնական տեխնիկա-ֆինանսական ցուցանիշների աղյուսակում արտացոլված չէր ջրակորուստների նվազում, որից ելնելով ՀՀ բնապահպանության նախարարությունն առաջարկել էր նախագծի համապատասխան մասում նման պահանջ նախատեսել: 
 Նախարարական կոմիտեի նիստի քննարկմանը ներկայացված փաստաթղթերում՝ հիմնական շրջանակային ցուցանիշներ բաժնում նախատեսված է ջրակորուստների նվազում,  սակայն նվազման դինամիկան անհասկանալի է, քանի որ նախագծի 1-ին հավելվածի 4-րդ բաժնի 2-րդ գլխի Եվրասիական զարգացման բանկի <<Ոռոգման համակարգերի արդիականացում>> ծրագիրն (ISMP) ըստ բաղադրիչների` այդ թվում 2-րդ և 3-րդ բաղադրիչների նախատեսվում է կատարել որոշ մայր ջրանցքների ու երկրորդ կարգի ջրանցքների արդիականացում, նույն հավելվածի 5-րդ բաժնի 2-րդ գլխի 11-րդ կետի 5-րդ ենթակետի ա մասով նախատեսված է ՋՕԸ-ին շարունակել տրամադրել դրամաշնորհները, ինչն ուղղված կլինի ջրի ավելի արդյունավետ կառավարմանը (կորուստների կրճատում և այլն), նույն հավելվածի 6-րդ բաժնի    1-ին գլխի 21-րդ կետի հաշվի են առնվել ոռոգման գործընթացը հնարավորինս գիշերային ժամերին իրականացնելու հանգամանքը, ինչը կբերի գոլորշիացման հետևանքով հոսակորուստների նվազեցման, իսկ նշված կետերում արտացոլված չեն, թե յուրաքանչյուր միջոցառման արդյունքում ինչ չափով կնվազի ջրի կորուստները:


Նախագծի N1 հավելվածի 11-րդ բաժնում «Ախուրյան-Արաքս-ջրառ» ՓԲԸ-ի մասով ջրակորուստների նվազման փոխարեն ջրակորուստների ավելացում է նախատեսված: 


Ելնելով վերոգրյալից ՀՀ բնապահպանության նախարարությունն առաջարկում է, որ վերանայվի նախագծի 1-ին հավելվածի 4-րդ բաժնի 2-րդ գլուխը, 5-րդ բաժնի 2-րդ գլխի 11-րդ կետի 5-րդ ենթակետը, 6-րդ բաժնի 1-ին գլխի 21-րդ կետը և 11-րդ բաժնում ներկայացված ոռոգման ջրի կորուստների ցուցանիշները:
	Ներկայացվում է համապատասխան մեկնաբանություն:


	Նշված կետերում առանձին-առանձին ջրակորուստների չափերը հաշվարկելն իրատեսական չէ, հատկապե, եթե այդ բաղադրիչներով նախատեսվում են ծայրահեղ քայքայված և որոշ դեպքերում չշահագործվաղ վթարային հատվածների վերականգնում:

Իսկ հիմնական ցուցանիշներում արտացոլված է Նախագծով նախատեսված միջոցառումների իրականացման արդյունքում հոսակորուստների կրճատման դինամիկան:

Նախագծի 1-ին հավելվածի 11-րդ բաժնում <<Ախուրյան-Արաքս ջրառ>> ՓԲԸ-ի համար 2017-2018թթ. հոսակորուստների աճ չկա, իսկ 2019-2021թթ. 2 ջրառ ընկերությունները միավորվելու են մեկ ջրառ ընկերության:

ՋՕԸ-երի և ջրառ ընկերության համար 2018թ.-ից սկսած նախատեսված է յուրաքանչյուր տարի 1%-ի չափով կորուստների նվազում:

	
	Երևանի քաղաքապետարան
	Դիտողություններ և առաջարկություններ չկան։
	
	

	
	ՀՀ ԿԱ պետական գույքի կառավարման վարչություն
	Դիտողություններ և առաջարկություններ չկան։
	
	


ՀՀ ԳՆ ջրային տնտեսության պետական կոմիտե
